
Даргинский язык                         7 класс              2016-2017  учебный год

Суалтас жавабти делк1ен. Бархьси жаваб ца саби.
		
           1. Се руркъу лексикали?
А. Лук1нила кьяйдурти 
Б. Дугьбала хазна
В. Гъайла т1амри.
	2. я, ю, е, ё хIурпрани к1икIел т1ама иргъахъути дугьби дек1ардара?
А. Бялихъ, беркала, бятI, бекI, пюре
Б. Бурая, юргъан, ёлка, ери-юрт, яни. 
В. Х1ерк1, х1ярх1я, эмх1е, хъяр.
	
     3.«Нуша дуч1улра» предложениелизиб бях1 чебиахъули саби:
А. Бях1ла ахирли
Б. Жинсла г1яламатли
В. Бях1ла ахирли ва жинсла г1яламатли
Г. Дахълихъла ахирли
4. Глаголличицун хасси лишан чебаахъес:
А. Жинс
Б. Кьадар
В. Падеж
Г. Замана
5. Мяг1нализир къаршити дугьбас бик1ар:
А. Синонимти
Б. Омонимти
В. Антонимти.
	6.Се мезлизирад г1ерасибти ишди дугьби: азбар, къабакъ, къазан, юрт, юргъан.
А. Туркла 
Б. Иранна
В. Г1ярабла 
       7.Чиди падежла ахир х1ясибли кабилзахъуси падежунарбирнила жура:
А. Уйхъу
Б. Актив
В. Лугу
8.Адамтала уми, фамилияби, шимала, мер-мусала уми сари:
А. Хасти существительноеби 
Б.Т1инт1ти существительноеби
В. Падежуни х1ясибли дарсх1едик1ути существительноеби
9. Кумекла глагол саби:
А. Ах1ен
Б. Х1ебалас
В. Х1ек1иб
10. Цаладяхъ глаголти сари:
А. К1ел яра чумал х1ячилизирад цаладикибти 
Б. Чумал девли аргъахъибти
В. Чузир к1ел яра чумал приставкаби ва суффиксуни лерти





Текст белч1ен. Суалтас жавабти делк1ен. Жавабли диэс дирар дев (дугьби), дугьбала цалабик (дугьбала цалабикуни), луг1и (луг1урби). 
Таргьа
(1)Таргьа саберхурси, биштIаси жагаси жанивар сабни баладаяв хIушани? (2)Кункли тIяхIбикIули, илини чуйнара хIушаб гьуни байбяхъиб бургар яра, гIяхIил чебаэс бажардихIедикили, къаркъубала гъягъярилизиб лямцIван беткахъиб бургар. (3)Ил чебаибхIели, разихIейубли мажахIят цалра калес! (4)Амма ну гьачам дебали пашманиубра.
(5)Дуки кайилри. (6)Рахли «цIив-цIив, цIив-цIив», «кихь-кихь, кихь-кихь» или гIянцIа тIамри гьанаур. (7)ХIерикIулрагу – набчирад гьарахъли ахIи, хъучир таргьара чIичIалара дяхIили! (8)Цаличи ца чедулхъулри, кьацIдикIулри. (9)Наб тамашабизурси цархIил секIал сабри: чIичIала кьацIбикунхIели, таргьа хIекьул кьарличи дуцIбулхъулри, кьивцIирбарили хIякул берги, гIурра чIичIайчи чебулхъулри. (10)Иличи хIерикIули, ну пикриикIулри: «ХIекьулла хIякул хъатлихIиб суркбарили, бяхъибил яра бячунил мерличи чекабихьалли, дяхъи жявли арабирар. Таргьа гьанна иличи сен дуцIбикIуси?»
(11)Агь, итхIели нуни барира хатIа! (12)ХIекьулличи пиджак чебушили, ну тяйдиикира: «Гьари, таргьали се бирул гьанна?»

11. Иш предложениела (11) грамматический хьулчи чебаахъа.

12. Гьарси гъайличилти предложениеби дек1ардара.
 
13. Сегъуна падежлизибси местоимениели аргъахъили иш предложениелизибси (4) подлежащее.
 
14. Урус мезлизибад г1ебасибси дев чебаахъа.

15. Цаибил предложениелизир къаршидиркути прилагательноеби чедаахъа. 

16. Сочинение.  «Наб бег1лара дигуси миц1ираг» тема х1ясибли сочинение белк1ес.













       Даргинский язык                         8 класс              2016-2017  учебный год

Суалтас жавабти делк1ен. Бархьси жаваб ца саби.
1.Морфологияли руркъу:
А. Дугьби, девла цах1набик, предложение
Б. Гъайла бут1ни
В. Дугьбала цалабикуни, предложение 
Г. Гъайла т1амри
2.Мяг1на х1ясибли царка предложениеби дирар:
А.Хабарла, суалла, дигнила, вявла
Б.Хабарла, суалла, амрула, дигнила
В.Хабарла, суалла, мурадла, дигнила
Г. Ца составла, к1ел составла
3. Ирнилашал ва белк1лашал мезла устнани лугIяндарибти, хасти нормаби кадизахъурти, лебил халкьлис цати сари: 
А.Литературный мез 
Б.Лугъатла дугьби
В.Саниг1ятла дугьби. 
Г. Фразеологизмаби
	4. Се саби «шиниша авлахъ»?
А.Предложение
Б.Дев
В.Дугьбала цалабик
Г.Учибяхъ предложение
	5.К1иибил даражала членти сари:
А. Подлежащее, сказуемое, объект
Б.Аги-кьяйда, подлежащее, определение
В.Определение, сказуемое, объект
Г. Дополнение, определение, аги-кьяйда 
   6. Глаголличицун хасси лишан чебаахъес:
А. Жинс
Б. Кьадар
В. Падеж
Г. Замана
    7.Учибяхъ глагол саби:
А. Сунезир к1ел яра чумал дев лерси
Б. К1ел яра чумал х1ячилизибад цалабикибси
В. Сунезир к1ел яра чумал приставкаби ва суффиксуни лерси
Г. Чумал ахир лерси
     8.Адамтала уми, фамилияби, шимала, мер-мусала уми сари:
А. Хасти существительноеби 
Б.Т1инт1ти существительноеби
В. Падежуни х1ясибли дарсх1едик1ути существительноеби
Г. Цаибил склонениела существительноеби
9.Се дирара качествола, отношениела, притяжательноела ва цугбурцнила?
А. Существительноеби 
Б. Прилагательноеби 
В. Местоимениеби
Г. числительноеби 
10. Дугьби-ургабси бархбасла жураби сари:
А.Балбикни, бузахъни, бархбикни
Б.Балбикни, бузахъни, барсбик1ни
В.Балбикни, бузахъни, бархбасни
Г.Бархбасни, барсбик1ни

Текст белч1ен. Суалтас жавабти делк1ен. Жавабли диэс дирар дев (дугьби), дугьбала цалабик (дугьбала цалабикуни), луг1и (луг1урби). 
Дурхъали кабизурси биштIаси хатIа
(1)ГIебшнила тяхIуси бархIи сабри. (2)Набси шантала мазала яргала хIенкьличил дуки вякьири. (3)ХIерела биухIели кабихьунси дурзам ахтардибарибгу – сай вегIти хIябал мазала мас агара! «Ну вегIти мас деткахъахъили, сейкIули хъули чарулхъусира! (4)Шанти набчиб дукархIекIару!» – кьакьавакIиб ил ва дурзам батурли, къяйцI арякьун. (5)Вайбаркьлисван, илхIяйзиб дубурара зумаси, хIябцси дирихьли кIапIкабариб. (6)Варцикили къяйцIикIулри Набси, чяхI-заблиувсиван майъали кIантIикIули. (7)Сепайда, сунела вегIебш, хъярла шинван маза деткахъилри.
(8)...ДецIличил дурзам кабихьунихIи чариубгу – ишаб кахси сурат: чархла бутIназирад мяхIрумдиубти хIябцIали-имцIа мазала мас мер-мерла геркавхъи сари. (9)Дурзамра чинабалра агара.
(10)...БуцIани палакатбарибси дурзам вявдешличи бакIибти шантани ца-ца, кIикIел х1ясибли дучили Набси бархIехъ шилизи кибгу, баягъи «деткахъибти» хIябалра сай вегIти маза – чула дурхъир!
(11) – Гьуя-я! Набчи балагь бакI! – вявбяхъиб хьунуй. – Нуни хIенкьлизи хIеили калигу!

11.Гьарси гъайличилси предложение (предложениеби) дек1арбара. 

12.Сегъуна падежлизибси существительноели аргъахъили иш предложениелизибси (9) подлежащее? 
                                               
13.Текстлизиб къаршибиркуси мурул адамла у Набси сегъуна журала саби: даргантала аслу-минала у? г1ебасибси у? авторли пикрибарибси? 

14.Цаибил абзацлизиб фразеологизм барга.   
                                    
15. Числительноеби дарга.                                                                    

16.Сочинение.  «Дила ши» тема х1ясибли сочинение белк1ес.

